
Oleh

Fakulti: Pengajian Pendidikan

Kementerian Pendidikan Malaysia (KPM) melaporkan bahawa kira-kira 80% guru
menghabiskan kurang dari satu jam seminggu untuk mengintegrasikan e-pembelajaran. 
Kajian terkini di Malaysia juga menunjukkan tahap pelaksanaan e-pembelajaran dalam 
kalangan guru di sekolah masih tahap rendah. Setiap tahun, Bahagian Sumber dan 
Teknologi Pendidikan (BSTP) mengeluarkan senarai sekolah dengan tahap integrasi e-
pembelajaran yang berbeza, antara 1 bintang (terendah) hingga 5 bintang (tertinggi) 
untuk menggambarkan pelaksanaan integrasi e-pembelajaran di setiap sekolah. 
Walaupun Malaysia telah menjejaki tahun 2020 yang dikenali sebagai era digital, 
literatur menunjukkan bahawa pelaksanaan integrasi e-pembelajaran dalam kalangan 
guru masih tidak memuaskan dan seharusnya tercapai pada tahap 5 bintang. Namun, 
‘Wawasan 2020’ tidak berlaku seperti yang diharapkan kerana banyak sekolah yang 
berada di bawah tahap 3-bintang. Oleh itu, terdapat keperluan untuk memahami 
bagaimana sekolah yang mencapai tahap 5 bintang melaksanakan e-pembelajaran 
dalam kalangan guru di Malaysia. 

Bagi memahami pelaksanaan integrasi e-pembelajaran dalam kalangan guru dalam
persekitaran sosial dan budaya sekolah, kajian ini menggunakan Teori Aktiviti Budaya 
dan Sejarah (TABS). Selain TABS, penyelidik berpandukan tiga persoalan kajian: 1) 
apakah cabaran dan penyebab cabaran oleh warga sekolah bagi menyokong guru dalam 
pelaksanaan integrasi e-pembelajaran? 2) bagaimanakah penyelesaian cabaran oleh 
warga sekolah bagi menyokong guru dalam pelaksanaan integrasi e-pembelajaran? dan 
3) bagaimanakah warga sekolah menyokong guru dalam pelaksanaan integrasi e-
pembelajaran?. Kajian ini menggunakan metodologi kualitatif dengan pendekatan 
kajian kes tunggal. Kaedah utama pengumpulan data ialah temu bual mendalam bagi 
menjawab tiga persoalan kajian. Temu bual dilakukan dengan pengetua, penyelaras 
TMK, ketua panitia, guru TMK, dan guru di sekolah pilihan untuk mengumpulkan 
pelbagai perspektif mengenai pengalaman warga sekolah. Penyelidik mengurus dan 
menganalisis data menggunakan perisian ATLAS.ti, dan TABS juga mendasari kajian 

ini untuk memahami aktiviti warga sekolah dalam menyokong guru untuk 
mengintegrasikan e-pembelajaran.
Dapatan persoalan kajian pertama menghasilkan dua tema yang mewakili cabaran dan 
penyebab cabaran, iaitu: 1) infrastruktur e-pembelajaran di sekolah terhad disebabkan 
kekangan kewangan dan 2) kegagalan mematuhi peraturan sekolah disebabkan 
kekangan masa. Persoalan kajian kedua juga menghasilkan dua tema yang mewakili 
penyelesaian cabaran, iaitu,: 1) ‘prestasi dibantu’ oleh warga sekolah bagi 
menyelesaikan cabaran di sekolah; dan 2) ‘perkongsian idea’ oleh warga sekolah bagi 
menyelesaikan cabaran di sekolah. Bagi persoalan kajian ketiga, lima kategori bagi 
memahami warga sekolah menyokong pelaksanaan integrasi e-pembelajaran di sekolah 
ialah: 1) membentuk hala tuju sekolah, 2) gaya kepemimpinan pemimpin di sekolah, 3) 
kaedah membuat keputusan oleh warga sekolah, 4) pemantauan dan penyeliaan oleh 
pemimpin di sekolah, dan 5) memupuk kerja berpasukan. Dua tema yang mewakili 
dapatan baharu bagi kajian ini ialah: 1) kepercayaan dan motivasi dan 2) keengganan 
untuk berubah.

Kesimpulannya, warga sekolah berusaha menyelesaikan cabaran dengan menanamkan 
kerja berpasukan bagi menyokong guru dalam mengintegrasikan e-pembelajaran. 
‘Prestasi dibantu' dan ‘perkongsian idea’ ialah penyelesaian 'cabaran’ oleh warga 
sekolah untuk menyokong guru dalam melaksanakan integrasi e-pembelajaran. 
Pemimpin sekolah, terutama pengetua, telah memainkan peranan utama dalam 
merancang strategi untuk menyokong pelaksanaan integrasi e-pembelajaran dalam 
kalangan guru dengan mengurus dan memindahkan visi dan misi integrasi e-
pembelajaran secara berterusan kepada warga sekolah. Usaha dari komuniti sekolah, 
termasuk PIBG, alumni, dan pengeluar teknologi, memudahkan sekolah dari segi 
sokongan kewangan dan kepakaran. Walaupun skop kajian ini ialah terhad namun dapat 
memberi panduan penting untuk kejayaan pelaksanaan integrasi e-pembelajaran yang 
dapat dikongsi oleh sekolah-sekolah lain yang mempunyai ciri-ciri dan persekitaran
yang sama.

ABSTRACT 
Abstract of thesis presented to the Senate of Universiti Putra Malaysia in fulfilment of 

the requirement for the degree of Doctor of Philosophy 
 
 
 
IMPLEMENTATION OF E-LEARNING IN SOCIAL AND CULTURAL CONTEXT 

OF A TRANSFORMATION SCHOOL (TS25) IN MALAYSIA   
 
 

By 
 
 

SUVARMANI A/L SUBBAN 
 
 

July 2021 
 

 
Chair: Associate Professor Habibah binti Ab Jalil, PhD 
Faculty: Educational Studies 
 
 
Ministry of Education Malaysia (MOE) has reported that approximately 80% of 
teachers spend less than one hour a week integrating e-learning. Recent studies in 
Malaysia also indicate that there was a low level of teachers in implementing e-learning 
integration in schools. Every year, the Education Technology Division (ETD) publishes 
a list of schools with different levels of e-learning integration, ranging from 1 star 
(lowest) to 5 stars (highest) to reflect the implementation of e-learning integration in 
each school. This literature indicated that the implementation of e-learning integration 
among teachers is still unsatisfactory even though Malaysia is arriving the year 2020, 
known as the digital age and should have achieved at the 5-star level. However, the 
‘Wawasan 2020’ did not happen as expected; many schools positioned under the level 
of 3-star. Therefore, there is a need to understand how schools that achieve the 5-star 
level implement e-learning among teachers in Malaysia. 
 
 
To understand the implementation of e-learning integration among teachers in the 
interaction of social and cultural contexts, the researcher uses the Cultural-Historical 
Activity Theory (CHAT) to underpin this study. In addition to TABS, the researcher 
guided by three research questions: 1) what are the challenges and causes of challenges 
by the school’s stakeholder to support teachers in the implementation of e-learning 
integration?; 2) how are the resolutions of challenges by the school’s stakeholder to 
support teachers in the implementation of e-learning integration?; and 3) what is the 
school’s stakeholder in supporting teachers in the implementation of e-learning 
integration?. This study utilised a qualitative methodology with a single-case study 
approach. The primary method of data collection is an in-depth interview to answer 
three research questions. Interviews were conducted with principals, ICT coordinator, 
the head of the unit, ICT teachers, and teachers in the selected school. The researcher 
manages and analyses data by using ATLAS.ti, and CHAT also underpinned the study 
to understand the activities of school’s stakeholder in supporting teachers to integrate 
e-learning.  

The findings of the first research question derived two themes that represent challenges 
and causes of challenges: 1) limited e-learning infrastructure in a school due to financial 
constraints and 2) failure to commit to school’s regulations due to time constraints. The 
second research question also derived two themes that represent the resolution of 
‘challenges’: 1) assisted performance, and 2) sharing idea. For the third research 
question, the five categories for understanding principals’ approaches to support the 
implementation of e-learning integration are: 1) shaping the direction of the school, 2) 
leadership style of leaders in schools, 3) decision-making methods by school’s 
stakeholder, 4) monitoring and supervision by leaders in schools, and 5) fostering 
teamwork. Two themes that represent serendipities issue derived in this study are 1) 
belief and motivation and 2) reluctance to change. 
 
 
In conclusion, the school’s stakeholder attempts to solve the challenge by instilling 
teamwork to support teachers in integrating e-learning. Assisted performance and 
sharing ideas are the resolution of ‘challenge’ for the school’s stakeholder to support 
teachers in implementing e-learning integration. School leaders, especially principals, 
have played a primary role in planning the strategies to support the implementation of 
e-learning integration among teachers by managing and continuous transferring the 
vision and mission of e-learning integration to the school community. Efforts from the 
school community facilitate the school in terms of financial support and expertise. 
Although the scope of this study is limited, it provides essential guidance for successful 
implementation of e-learning integration that can be shared by other schools with 
similar characteristics and environments. 

BAB 1 

1PENGENALAN 

1.1 Pengenalan 

Literatur menunjukkan peranan e-pembelajaran  sebagai alat komunikasi untuk 
memberi sokongan dalam pendidikan kemahiran abad ke-21 dengan penggunaan 
internet, komputer, telefon, video, radio dan teknologi lain sekali gus membantu guru 
dalam pelaksanaan e-pembelajaran  (Arkorful & Abaidoo, 2015; Cogan-Drew, 2010; 
C. Olugbara, Imenda, O. Olugbara, & Khuzwayo, 2020; Yilmaz, 2017). Kemahiran 
abad ke-21 dengan menggunakan teknologi dapat meningkatkan kemahiran pelajar 
secara kolaboratif atau pembelajaran kendiri, sekali gus membantu untuk melayakkan 
mereka bersaing di pasaran kerja global (Frydenberg & Andone, 2011; Keane & 
Keane, 2014). Selain itu, Voogt, Knezek, Cox, Knezek, dan Brummelhuis (2013) 
berpendapat e-pembelajaran  ialah satu kaedah dalam pedagogi yang 
mengintegrasikan teknologi dalam kurikulum bagi menangani masalah keperluan 
pelajar dalam kemahiran abad ke-21. Sebagai contoh, satu kajian fenomenologi di 
Amerika Syarikat menemui bahawa e-pembelajaran  dapat membantu pelajar 
meningkatkan motivasi mereka dan meluaskan pengetahuan dan pencarian maklumat 
serta menyokong penilaian kemahiran abad ke-21 (Hussain, Morgan, & Al-Jumeily, 
2011). 

Perbahasan dalam pendidikan untuk mewujudkan komuniti berpengetahuan pada abad 
ke-21, sering bersandarkan pada pelaksanaan integrasi e-pembelajaran  dalam 
mencapai pembelajaran yang bermakna melalui perkongsian dan kolaborasi yang 
dipercayai dapat meningkatkan akses pelajar dan mencipta pengetahuan (Jamieson-
Proctor et al., 2013). Salah satu faktor utama dalam meningkatkan kualiti pendidikan 
di Eropah ialah pengintegrasian e-pembelajaran  sepenuhnya dalam proses pengajaran 
(Suruhanjaya Komuniti Eropah, 2001). E-pembelajaran  adalah 'alat perantaraan' bagi 
pelajar dan guru untuk berkomunikasi dan bekerjasama dalam dunia teknologi digital 
(Mikre, 2011). Sarjana tersohor dalam bidang sosial dan budaya, iaitu, Luria (1928, p. 
493) berpendapat "manusia berbeza dengan haiwan kerana manusia dapat 
menggunakan alat", dan Vygotsky (1978) pula berpendapat 'alat perantaraan' ialah 
penggunaan 'alat' oleh manusia untuk ‘mengantara’ tindakan mereka dalam 
persekitaran sosial. Perbuatan yang berulang-ulang akhirnya menjadi budaya di 
persekitaran sosial tersebut. Contohnya, internet menjadi ‘perantara’ atau penghubung 
kepada berjuta-juta orang di seluruh dunia melalui teknologi web (Clements & 
Sarama, 2007). Peranan internet ialah sebagai ‘perantara’ kepada semua orang untuk 
mencari maklumat, berkongsi dan mencipta pengetahuan, di mana-mana dan pada 
bila-bila masa, dengan hanya menggunakan jari untuk mendapatkan maklumat atas 
talian digital. Internet juga membantu manusia untuk mendapatkan maklum balas 
dengan segera, dan ini menyebabkan internet mendapat sambutan dalam 
penggunaannya. Oleh itu, pelaksanaan e-pembelajaran oleh guru berkait dengan 
persekitaran sosial dan budaya di sekolah. Persekitaran sosial dan budaya di sekolah 

adalah berkait dengan aktiviti warga sekolah dalam mencapai suatu matlamat, iaitu 
kejayaan pelaksanaan e-pembelajaran.  

E-pembelajaran merangkumi rangkaian peranti elektronik dan internet telah 
digunakan secara meluas di sekolah-sekolah untuk penyampaian kandungan, interaksi 
dan memudahkan proses PDPC. Peranan e-pembelajaran  bukan sahaja sebagai alat 
komunikasi untuk memberi sokongan dalam pendidikan, tetapi juga membolehkan 
integrasi internet, komputer, telefon, video, radio dan teknologi lain sekali gus 
membantu guru dalam pelaksanaan e-pembelajaran  (Nishant Gunjan, 2016; Olugbara 
et al., 2020). Integrasi e-pembelajaran di sekolah tidak hanya berlaku dalam bilik 
darjah, malah ia juga berlaku di luar kelas kerana adanya teknologi yang 
menghubungkan pelajar dengan guru, rakan sebaya, dan pakar pada bila-bila masa. 
Pelajar juga dapat mengakses sumber pendidikan, seperti kandungan subjek interaktif 
dengan multimedia, berkomunikasi melalui pelantar media sosial seperti Facebook 
dan Twitter, dan mengambil bahagian dalam pembelajaran aktif dan kolaboratif 
melalui Google Classroom (GC) yang mempunyai aplikasi seperti Google Hangout 
Messenger, Google Meet,  dan Google Drive (Nishant Gunjan, 2016; Olugbara et al., 
2020; Parycek, Sachs, & Schossböck, 2011; Tay, Lim, Lim, & Koh, 2012). GC juga 
memberi kelebihan kepada pelajar untuk melakukan aktiviti- aktiviti perkongsian ilmu 
dan pembinaan pengetahuan melalui Google Docs, Google Sheets, Google Forms, dan 
Jamboard.  Maka, pelaksanaan integrasi e-pembelajaran  boleh memudahkan proses 
PDPC dalam kalangan guru bagi mencapai hasil pembelajaran yang bermakna melalui 
aspek kolaboratif, komunikasi serta perkongsian maklumat. 

Tujuan integrasi e-pembelajaran  ialah untuk menyediakan persekitaran PDPC yang 
dinamik dan proaktif dengan membolehkan pelajar belajar pada kadar mereka sendiri 
secara kolaboratif dengan menggunakan amalan pedagogi yang sentiasa berkembang. 
Literatur menunjukkan bahawa integrasi e-pembelajaran  menyediakan persekitaran 
yang kondusif untuk meningkatkan pengalaman pelajar dalam persekitaran kolaboratif 
(Olugbara et al., 2020; United Nations Educational, 2011) (Yekefallah, Namdar, 
Panahi, & Dehghankar, 2021). Tujuan e-pembalajaran bukan sekadar untuk 
melengkapkan satu subjek tetapi juga untuk mengekalkan komunikasi dengan pelajar, 
meningkatkan keyakinan diri pelajar, terhadap kemampuan mereka semasa pandemi 
Co vid-19 (Yekefallah et al., 2021). Olugbara et al. (2020) berpendapat implikasi 
integrasi e-pembelajaran  terhadap pedagogi akan menjadi perkara terpenting kepada 
peranan guru daripada berpusatkan guru kepada berpusatkan pelajar. Pembelajaran 
berpusatkan pelajar merujuk kepada penggunaan teknologi untuk meningkatkan 
pembelajaran pelajar melalui penglibatan kolaboratif dalam tugas yang autentik, 
mencabar, pelbagai disiplin dengan menyediakan persekitaran yang realistik dan 
kompleks untuk pelajar berfikir, memberikan maklumat dan alat untuk menyokong 
penyelidikan, dan menghubungkan bilik darjah untuk penyelidikan bersama (Li, 2016; 
Means & Olson, 1997). 

Pengintegrasian e-pembelajaran  dalam pengajaran dapat meningkatkan pembelajaran 
melalui perkongsian dan capaian pelbagai pengetahuan dan kemahiran ingin tahu 
pelajar (KPM, 2013). Sebagai contoh, internet menyediakan ruang kepada pelajar 

untuk mengakses pelbagai sumber pendidikan seperti kandungan multimedia 
berinteraktif serta menghubungkan pelajar dengan guru, rakan sebaya, dan pakar 
mereka (Nishant Gunjan, 2016). Dalam pengertian ini, penggunaan internet akan 
mempercepat proses membuat keputusan, pelajar boleh mencari maklumat, mengenal 
pasti maklumat yang tepat, dan membandingkan sumber maklumat. Proses mencari 
maklumat membolehkan pelajar belajar untuk membuat refleksi dan pada masa yang 
sama pelajar dapat mengakses pengetahuan mengikut kadar mereka sendiri tanpa 
tekanan yang dapat meningkatkan kemahiran berfikir mereka (Nishant Gunjan, 2016; 
Parycek et al., 2011; Tay et al., 2012).  

1.1.1 Pelaksanaan Integrasi e-Pembelajaran di Sekolah di Malaysia 

Pelaksanaan integrasi e-pembelajaran  di sekolah di Malaysia dapat dilihat melalui 
pelaksanaan Program Pembelajaran Abad Ke-21 (PAK21) (KPM, 2019). PAK21 
memberi penekanan kepada pembelajaran berpusatkan pelajar berdasarkan empat 
kemahiran yang merangkumi komunikasi, kolaboratif, pemikiran kritis, dan kreativiti. 
Kemahiran ini dapat dicapai dengan bantuan e-pembelajaran  untuk menyokong guru 
dalam pengajaran mereka. Pada tahun 2014, KPM telah melancarkan program rintis 
bagi PAK21 dan projek rintis itu diteruskan ke seluruh negara pada tahun 2015. Bagi 
melaksanakan PAK21, BSTP di Malaysia telah berusaha menyediakan bahan untuk 
EduWebTV semenjak tahun 2008. Sehingga kini, terdapat 865 program TV yang telah 
dihasilkan untuk tujuan pengajaran, 440 program untuk sekolah menengah dan 425 
program untuk sekolah rendah. Menurut BSTP, pengeluar program yang ada 
berjumlah sekitar 50 kumpulan, 20 dari KPM; 15 dari Saluran Tutor Astro; dan 15 dari 
syarikat produksi bebas, iaitu, World Summit on Media for Children Foundation 
(BSTP, 2017). Sistem Pengurusan Pembelajaran (SPP) juga diperkenalkan ke sekolah 
pada tahun 2008. SPP ialah aplikasi berasaskan web untuk menyokong guru dalam 
pengajaran mereka. Pada tahun 2013, terdapat 120 sekolah menggunakan bahan digital 
dalam SPP untuk diintegrasikan dalam pengajaran (Keling, Madar, & Salam, 2013). 

Pada tahun 2013, KPM telah memperkenalkan Frog Virtual Learning Environment 
(VLE) melalui inisiatif 1BestariNet. Namun, mulai 1 Julai 2019, KPM tidak lagi 
melanggan perkhidmatan VLE-Frog, berkaitan dengan beberapa masalah teknikal 
yang tidak dapat diselesaikan semasa kontrak berjalan. KPM telah bersetuju untuk 
menggunakan GC sebagai opsyen pelantar pembelajaran alternatif selepas tamat 
kontrak perkhidmatan 1BestariNet Fasa 2 KPM (KPM, 2020). GC ialah satu aplikasi 
e-pembelajaran  di sekolah yang mesra pengguna dan ringan, digunakan bukan sahaja 
dalam pengajaran dengan pelajar tetapi juga digunakan dalam urus tadbir sekolah. 
Antara kemudahan yang disediakan dalam pelantar aplikasi GC ialah: 1) pengurusan 
kelas seperti Google Drive, Google Calendar dan Google Sites; 2) pembinaan bahan 
mengajar digital seperti Google Doc, Google Slides, Google Sheets, Google Form, 
Google Drawing dan Jamboard; dan 3) perjumpaan kelas jarak jauh secara langsung 
seperti Google Hangouts Meet. GC membolehkan guru berkongsi bahan pendidikan, 
tugasan dalam talian, laman pembelajaran, dan buku teks digital dengan pelajarnya. 
Guru dan pelajar dapat melakukan pelbagai aktiviti melalui GC untuk tujuan PDPC 
(Xchanging, 2014). Sebagai contoh, guru menggunakan GC untuk membina bahan 

yang menarik, memuat turun dan berkongsi sumber dengan guru lain. Sementara itu, 
pelajar menggunakan GC untuk mengakses bahan pembelajaran dan mendapatkan 
maklumat terkini daripada guru (BSTP, 2017).  

Sebagai bertindak balas kepada pandemik COVID-19 yang telah menyebabkan 
penutupan sekolah, pada 15 Jun 2020, KPM telah melancarkan nama baharu bagi 
pelantar e-pembelajaran  untuk guru, pendidik dan pelajar, iaitu, 'Digital Educational 
Learning Initiative Malaysia' (DELIMa) (BOTS, 2020). Pelantar ini  merupakan 
puncak usaha oleh KPM bersama-sama dengan Google, Microsoft dan Apple (BOTS, 
2020). DELIMa tidak hanya sebagai pelantar e-pembelajaran yang fleksibel dan 
mudah alih, malah memberi manfaat kepada 5.5 juta pelajar, 500.000 guru, dan 4.5 
juta ibu bapa. Pelantar DELIMa menawarkan semua aplikasi dan perkhidmatan yang 
diperlukan oleh guru dan pelajar dalam sistem sekolah di Malaysia, termasuk teknologi 
dan sumber yang membolehkan pembelajaran digital seperti GC, Microsoft O365 dan 
Apple Teacher Learning Canter. DELIMa, dapat diakses melalui moe-dl.edu.my., 
dengan beberapa prinsip dan panduan, iaitu,: 1) pendemokrasian pelantar - 
pembelajaran digital yang dapat diakses oleh semua orang, menyokong ekosistem 
pelbagai teknologi; 2) pembelajaran sepanjang hayat - pengalaman berpusatkan pelajar 
supaya pembelajaran boleh berlaku bila-bila masa; dan 3) transformasi digital - 
komitmen KPM terhadap keperluan masa depan negara. Sehingga kini, pelantar ini 
telah mencapai purata 1.7 juta pengguna aktif bulanan, menjadikannya salah satu 
penyebaran nasional terbesar di dunia (BOTS, 2021). Dengan 10,000 sekolah, 370,000 
guru dan 2,5 juta pelajar dalam sistem ini, Malaysia mencapai kemajuan besar dalam 
transformasi digital dan kesediaannya pada masa hadapan.  

Berdasarkan semua yang telah dibincangkan dalam bahagian seperti beberapa 
perenggan di atas, KPM telah melaksanakan pelbagai program e-pembelajaran di 
sekolah untuk meningkatkan kualiti pendidikan. Bagi menggantikan Program Sekolah 
Bestari yang kelihatan menemui kegagalan (Zah et al., 2010), KPM telah 
memperkenalkan program baharu pada tahun 2015, iaitu, Program Transformasi 
Sekolah TS25, bertujuan untuk melaksanakan pembelajaran koperatif kepada pelajar, 
yang boleh tercapai dengan integrasi e-pembelajaran  di sekolah (KPM, 2019).  
Walaupun beberapa projek berjaya, kebanyakan projek tersebut ditangguhkan, 
dihentikan, atau gagal, disebabkan infrastruktur e-pembelajaran di sekolah, akses 
internet, dan faktor manusia. Latar belakang pelaksanaan integrasi e-pembelajaran  di 
sekolah menunjukkan ada keperluan untuk memahami proses pelaksanaan integrasi e-
pembelajaran  dalam kalangan guru seperti Lim et al. (2013) berpendapat 
keberkesanan integrasi e-pembelajaran  bergantung kepada individu, proses, budaya, 
dan struktur persekitaran bagi suatu integrasi e-pembelajaran  berlaku. Bagaimanapun, 
memahami aktiviti guru semata-mata tidak akan memberikan pemahaman yang 
mendalam, kerana guru tidak dianggap bebas tetapi belenggu dalam lingkungan sosial 
mereka (Vygotsky, 1978). Oleh itu, bagi memahami pelaksanaan integrasi e-
pembelajaran di sekolah, perlulah memahami interaksi warga sekolah bagi 
menyokong guru dalam integrasi e-pembelajaran. 

1.2 Penyataan Masalah 

Laporan dari United Nations Educational, Scientific and Cultural Organisation 
(UNESCO)  menyatakan pelaksanaan integrasi e-pembelajaran  dalam kalangan guru 
di sekolah di Malaysia tidak jauh dari hanya menggunakan aplikasi pemprosesan kata 
sebagai alat pengajaran (BSTP, 2017). KPM juga telah melaporkan bahawa kira-kira 
80% guru menghabiskan kurang dari satu jam seminggu mengintegrasikan e-
pembelajaran  dalam pengajaran (BSTP, 2017; KPM, 2013, 2018). Kajian lepas di 
Malaysia menunjukkan bahawa pelaksanaan integrasi e-pembelajaran  dalam 
kalangan guru tidak memberangsangkan (Umar & Hassan, 2015). Kajian terdahulu 
juga menunjukkan bahawa sekiranya warga sekolah gagal memahami punca masalah 
dan menyelesaikan masalah untuk mencapai objektif sekolah, sukar untuk guru 
melaksanakan pengintegrasian e-pembelajaran  (Tay & Lim, 2016). Kajian terkini 
juga melaporkan perkara yang sama tentang kegagalan guru melaksanakan e-
pembelajaran  di sekolah rendah di Malaysia (Razak, Jalil, & Ismail, 2019).  Dari 
perspektif Teori Aktiviti Budaya dan Sejarah (TABS) oleh Engestrom (1987), 
sekiranya faktor-faktor yang menyokong pengintegrasian e-pembelajaran tidak 
dititikberatkan dan halangan-halangan yang ada tidak ditangani, akan membentuk 
cabaran yang akhirnya mengurangkan motivasi guru untuk mengintegrasikan e-
pembelajaran. Namun begitu, kajian lepas di Malaysia, kurang membincangkan isu 
pelaksanaan integrasi e-pembelajaran dalam kalangan guru dari perspektif TABS. 
Kebanyakannya melihat kepada halangan (Ghavifekr, Kunjappan, Ramasamy, & 
Anthony, 2016; Zah et al., 2010), tetapi tidak melihat punca halangan dan cara 
halangan itu diselesaikan sehingga sekolah mereka berjaya dalam pelaksanaan 
integrasi e-pembelajaran  dalam kalangan guru. Hal ini dapat dijelaskan melalui 
konsep cabaran dalam TABS. Oleh itu, terdapat keperluan untuk memahami cabaran 
dan penyebab cabaran dalam pelaksanaan integrasi e-pembelajaran dalam kalangan 
guru dan cara penyelesaian cabaran dilaksanakan oleh sekolah yang mempunyai 
reputasi tinggi dalam pelaksanaan integrasi e-pembelajaran.  

Setiap tahun, BSTP mengeluarkan senarai sekolah dengan tahap integrasi e-
pembelajaran yang berbeza, mulai dari 1 bintang (terendah) hingga 5 bintang 
(tertinggi) bagi menggambarkan pelaksanaan integrasi e-pembelajaran di setiap 
sekolah. Tahap integrasi e- pembelajaran di sekolah sepatutnya pada peringkat 5 
bintang, tetapi tidak berlaku dan masih banyak sekolah berada pada kedudukan bawah 
3 bintang, walaupun sekolah tersebut berada di kawasan bandar (BSTP, 2017). Ini 
bermakna, masalah pelaksanaan integrasi e-pembelajaran  dalam kalangan guru masih 
lagi tidak memberangsangkan walaupun Malaysia sudah menjejaki tahun 2020, 
sepatutnya matlamat Wawasan 2020 yang diuar-uarkan telah tercapai dengan 
peningkatan kemajuan teknologi dalam pendidikan. Malah, berdasarkan literatur yang 
ada dalam konteks di Malaysia, pengintegrasian e-pembelajaran  oleh guru ialah 
rendah kerana sedikit sokongan yang diberikan oleh warga sekolah sekolah (BSTP, 
2017). Laporan  BSTP (2017) juga menunjukkan bahawa kurang interaksi di antara 
guru dan warga sekolah dalam mencapai objektif kementerian untuk menyediakan 
pembelajaran yang bermakna melalui pelaksanaan integrasi e-pembelajaran  di 
sekolah. Dari perspektif TABS, warga sekolah ialah salah satu pemangkin utama 

dalam kejayaan pelaksanaan integrasi e-pembelajaran dalam kalangan guru. Hal ini 
kerana seseorang individu tidak dianggap bebas tetapi dibelenggu dalam persekitaran 
sosial mereka dalam melakukan sesuatu tindakan (Vygotsky, 1978). Namun begitu, 
kajian lepas di Malaysia, kurang membincangkan isu tentang perkaitan antara 
pelaksanaan integrasi e-pembelajaran  dalam kalangan guru dan sokongan daripada 
warga sekolah bagi sekolah yang berprestasi tinggi, iaitu 5 bintang dalam pelaksanaan 
integrasi e-pembelajaran . Memandangkan Program Sekolah Bestari menemui 
kegagalan (Zah et al., 2010), KPM telah memperkenalkan Program baharu, iaitu, 
Program Transformasi Sekolah TS25 (KPM, 2019). Program ini ialah sebahagian 
daripada usaha KPM ke arah peningkatan kemenjadian pelajar dan sekolah berkualiti 
agar selaras dengan keperluan semasa pendidikan di Malaysia. Program ini memberi 
penekanan kepada penglibatan warga sekolah agar matlamat keberhasilan pelajar 
tercapai melalui pelaksanaan integrasi e-pembelajaran (KPM, 2019). Oleh itu, 
penyelidik berusaha untuk memahami pelaksanaan integrasi e-pembelajaran dalam 
interaksi persekitaran sosial dan budaya sekolah bagi menyokong guru di sekolah yang 
terpilih menyertai program transformasi TS25 dan juga sekolah yang berprestasi tinggi 
dalam pelaksanaan integrasi e-pembelajaran , iaitu, 5 bintang. Diharapkan kajian ini 
dapat memberi manfaat kepada mereka yang berkepentingan dengan sekolah 
menangani isu berkaitan pelaksanaan integrasi e-pembelajaran dalam kalangan guru 
yang tidak berapa memberangsangkan di sekolah. Kajian ini juga diharapkan dapat 
menjadi contoh kepada sekolah berprestasi rendah dalam menangani isu-isu yang 
berkaiatan aspek sosial dan budaya di sekolah.  

1.3 Objektif Kajian 

Tujuan kajian ini untuk memahami pelaksanaan integrasi e-pembelajaran  dalam 
kalangan guru dalam interaksi persekitaran sosial dan budaya sekolah di sekolah 
transformsi (TS25) di Malaysia. Bagi memahami pelaksanaan integrasi e-
pembelajaran  dalam kalangan guru dalam interaksi persekitaran sosial dan budaya 
sekolah, kajian ini menggunakan TABS untuk menerangkan cabaran, penyebab 
cabaran dan penyelesaian cabaran oleh warga sekolah bagi menyokong guru dalam 
pelaksanaan integrasi e-pembelajaran . Kajian ini juga akan menjelaskan warga 
sekolah menyokong guru dalam pelaksanaan integrasi e-pembelajaran. 

1.4 Persoalan Kajian 

Oleh sebab tujuan kajian ialah untuk memahami pelaksanaan integrasi e-
pembelajaran  dalam kalangan guru dalam interaksi persekitaran sosial dan budaya 
sekolah di sekolah transformsi (TS25) di Malaysia. Tiga persoalan kajian dan TABS 
akan digunakan sebagai asas dalam penyelidikan ini. Persoalan kajian ialah seperti 
berikut:  

1 Apakah cabaran dan penyebab cabaran oleh warga sekolah bagi menyokong 
guru dalam pelaksanaan integrasi e-pembelajaran? 

2 Bagaimanakah penyelesaian cabaran oleh warga sekolah bagi menyokong guru 
dalam pelaksanaan integrasi e-pembelajaran? 

3 Bagaimanakah warga sekolah menyokong guru dalam pelaksanaan integrasi e- 
pembelajaran? 

1.5 Kepentingan Kajian 

Kepentingan kajian ini dari segi implikasi kepada teori dan praktis. Kajian ini dapat 
mengatasi jurang dalam literatur dan menambah nilai dan pengetahuan yang ada 
mengenai konsep cabaran yang terkandung dalam TABS bagi memahami proses 
pelaksanaan integrasi e-pembelajaran  dalam kalangan guru. Dengan menggunakan 
TABS sebagai kerangka teori, kajian ini memahami penglibatan warga sekolah dalam 
aktiviti integrasi e-pembelajaran  bagi menyokong guru. Oleh kerana kebanyakan 
kajian tentang perkaitan antara pelaksanaan integrasi e-pembelajaran  dalam kalangan 
guru dan sokongan daripada warga sekolah menggunakan perspektif TABS dijalankan 
di negara membangun, kajian kes kualitatif ini tentunya menyumbang kepada 
pengetahuan dalam bidang integrasi e-pembelajaran  dan faktor persekitaran sosial dan 
budaya bagi sekolah yang berprestasi tinggi, iaitu 5 bintang dalam pelaksanaan 
integrasi e-pembelajaran  dalam konteks negara sedang membangun, iaitu, Malaysia.  

Dari sudut praktis, kajian ini akan membantu pembuat dasar di sekolah untuk 
membandingkan strategi integrasi e-pembelajaran yang sedia ada, seperti latihan e-
pembelajaran  untuk guru dan penyediaan infrastruktur e-pembelajaran . Pembuat 
dasar akan memahami jenis sokongan yang harus mereka rancangkan untuk guru, 
ketua barisan hadapan, dan staf sokongan bagi memudahkan sekolah melaksanakan 
integrasi e-pembelajaran . Oleh itu, kajian ini akan menyediakan satu dokumentasi 
sebagai rujukan oleh sekolah lain bagi membuat perbandingan mengenai strategi-
strategi yang dicadangkan untuk pelaksanaan integrasi e-pembelajaran  dalam 
kalangan guru sehingga berjaya. Dokumentsi ini akan menawarkan strategi-stategi 
sekolah dalam menguruskan 'cabaran', agar guru termotivasi untuk melaksanakan 
integrasi e-pembelajaran  untuk mencapai objektif pembelajaran.  

Kajian ini diharap dapat memberi sedikit penekanan kepada pembangunan kendiri 
guru  untuk meningkatkan tahap integrasi e-pembelajaran  di sekolah di Malaysia. 
Pada masa yang sama, pelaburan dalam teknologi dapat dibelanjakan dengan bijak. 
Selain itu, diharap KPM dapat memurnikan polisi sedia ada bagi kejayaan pelaksanaan 
integrasi e-pembelajaran  di sekolah. Oleh itu, kajian ini akan bermanfaat kepada 
sebilangan besar pemegang taruh dalam pendidikan yang ingin menambah baik sistem 
pendidikan di Malaysia agar selari dengan peringkat antarabangsa. Kajian ini juga 
diharap dapat memberi gambaran sebenar tentang perkaitan antara pelaksanaan 
integrasi e-pembelajaran  dalam kalangan guru dan sokongan daripada warga sekolah. 
Kajian ini penting bagi menyalurkan maklumat kepada KPM, terutamanya dalam 
pengurusan sekolah dan guru. Penambahbaikan dalam pelaksanaan integrasi e-
pembelajaran sekolah boleh dilakukan untuk kecekapan guru dan keberkesanan 
pelajar dalam PDPC. 

1.6 Skop Kajian 

Kajian ini hanya menumpukan interaksi persekitaran sosial dan budaya, iaitu warga 
sekolah di Sekolah Menengah di WP Putrajaya terhadap pelaksanaan integrasi e-
pembelajaran  dalam kalangan guru. Kajian ini hanya berfokus kepada sekolah-
sekolah yang terpilih menyertai Program TS25 bagi Kohort 1 dan juga sekolah 
berprestasi tinggi dalam pelaksanaan integrasi e-pembelajaran, iaitu, 5 bintang. 
Pemilihan sekolah menengah juga amat sesuai dengan tahap pengalaman pelajar 
sekolah menengah dengan kandungan program e-pembelajaran  lebih berat, iaitu, 
pelajar sekolah menengah lebih tahu yang mereka ingin belajar dalam e-pembelajaran . 
Macdonald, Gabriel, dan Cousins (2000) telah mengulas bahawa pelajar sekolah 
menengah senang untuk meneroka teknologi yang sentiasa maju kerana mereka lebih 
berdikari berbanding murid sekolah rendah. Selain itu, kajian terkini yang 
bersandarkan perspektif sosial dan budaya telah dibuat di sekolah rendah di Malaysia, 
iaitu (Razak et al., 2018). Selain pemilihan sampel yang berbeza dengan Razak et al. 
(2018), kajian ini juga berbeza dari segi analisis sistem aktiviti yang hanya melibatkan 
dua unit analisis iaitu, guru sekolah dan warga sekolah yang menjelaskan penglibatan 
secara langsung aktiviti pelaksanaan integrasi e-pembelajaran . Kajian ini juga melihat 
peranan pengetua, selaku pentadbir utama, bersama-sama warga sekolah menyokong 
guru dalam mengintegrasikan e-pembelajaran  di sekolah. Oleh itu kajian menjadi 
lebih bermakna jika dilaksanakan di sekolah menengah berbanding dengan di sekolah 
rendah. Maka, pemilihan sekolah menengah dan responden guru sekolah menengah 
bersesuaian dengan tujuan kajian ini agar dapatan boleh dianalisis secara 
komprehensif.  

1.7 Limitasi Kajian 

Kajian ini ialah kajian kes kualitatif yang memahami proses integrasi e-pembelajaran 
di sekolah menengah di Malaysia yang telah terpilih menyertai Program Transformasi 
Sekolah TS25 bagi Kohort 1. Kajian ini tidak bertujuan untuk generalisasi dapatan 
kajian. Dapatan ini tidak mewakili sekolah menengah di Malaysia secara keseluruhan. 
Hal ini kerana penyelidikan kualitatif hanya menekankan kepada pemahaman 
mendalam di sekolah kajian dan melibatkan sebilangan kecil peserta kajian. Oleh itu, 
penyelidik tidak membuat tuntutan bahawa dapatan dari kajian ini adalah refleksi 
pengalaman semua sekolah menengah di Malaysia. Bagaimanapun, dapatan ini dapat 
dijadikan panduan bagi proses pelaksanaan integrasi e-pembelajaran  dalam kalangan 
guru oleh sekolah lain yang mempunyai ciri-ciri hampir sama seperti berada di 
kawasan bandar dan juga terpilih dalam Program Transformasi Sekolah TS25. Sekolah 
lain boleh membandingkan persekitaran sosial dan budaya di sekolah dapat 
menyokong pelaksanaan integrasi e-pembelajaran  dalam kalangan guru dari segi 
cabaran, strategi dan pengurusan pentadbiran sekolah. Aktiviti pelaksanaa integrasi e-
pembelajaran  melibatkan pelbagai pihak berkepentingan secara langsung dan tidak 
langsung. Sebagai contoh, penglibatan oleh pengetua, penyelaras TMK, dan guru 
TMK dalam aktiviti integrasi e-pembelajaran berpotensi mempengaruhi pelaksanaan 
integrasi e-pembelajaran  guru ke dalam pengajaran secara langsung. Manakala, KPM 
mempengaruhi pelaksanaan intagrasi e-pembelajaran  dalam kalangan guru secara 

tidak langsung kerana KPM mempunyai peranan penting dalam memastikan sekolah 
mematuhi polisi pendidikan yang telah ditetapkan. Oleh yang demikian, kajian ini 
menggunakan TABS sebagai kerangka teori untuk menilai perkaitan antara 
pelaksanaan integrasi e-pembelajaran dalam kalangan guru dan sokongan daripada 
warga sekolah dalam dua unit analisis, iaitu, guru sekolah dan warga sekolah yang 
menjelaskan penglibatan secara langsung aktiviti pelaksanaan integrasi e-
pembelajaran.  

1.8 Definisi Istilah 

Integrasi e-Pembelajaran  - Integrasi e-pembelajaran  merujuk kepada penggunaan 
rangkaian peranti elektronik dan internet untuk memudahkan pembelajaran pelajar, 
mencabar pelajar dengan tugas yang autentik dan pelbagai aspek untuk pengalaman 
pembelajaran yang bermakna kerana e-pembelajaran  memberi maklumat kepada 
pelajar untuk menyokong proses rasa ingin tahu mereka dalam persekitaran kolaboratif 
(Nishant Gunjan, 2016; Tay et al., 2012). 

Untuk tujuan kajian ini, integrasi e-pembelajaran  ialah penggunaan rangkaian peranti 
elektronik dan internet untuk memudahkan hubungan guru, pelajar, rakan sebaya, 
sumber pendidikan, dan juga pakar dalam atau di luar kelas untuk memperoleh, 
berkongsi, dan mencipta pengetahuan.  

e-Pembelajaran  – Istilah e-pembelajaran  ialah rangkaian peranti elektronik dan 
internet yang digunakan untuk memanipulasi dan menyampaikan maklumat, seperti 
media rakaman (contohnya, CD / DVD), sistem penyiaran (misalnya, radio, 
televisyen), perkakasan dan perisian pengkomputeran (misalnya, komputer peribadi, 
World Wide Web, Web 2.0, e-mel), dan peranti rangkaian mudah alih (contohnya, 
telefon bimbit, telefon pintar) (Aucoin, 2011). 

Untuk tujuan kajian ini, e-pembelajaran  ialah alat komunikasi dan sistem berasaskan 
web atau Virtual Learning Environment bagi menyokong pelaksanaan integrasi e-
pembelajaran  dalam kalangan guru di sekolah seperti GC. GC ialah e-pembelajaran 
yang diguna di seluruh sekolah rendah dan menengah di Malaysia bagi menyokong 
guru dalam proses PDPC dengan memperoleh, berkongsi, dan mencipta pengetahuan. 

Interaksi Persekitaran Sosial dan Budaya – Dari perspektif TABS, interaksi 
persekitaran sosiol dan budaya terbentuk daripada semua pihak dan aktiviti yang 
terlibat dengan suatu fenomena. Analisis hubungan perlu dibuat bagi kepelbagaian 
aktiviti dan pihak-pihak berkepentingan ini untuk mencapai satu matlamat agar dapat 
menjelaskan perkaitan antara suatu aktiviti dan aktiviti yang lain dengan penglibatan 
komuniti tersebut (Divaharan & Lim, 2010; Engestrom, 2001; Yamagata-Lynch, 
2010).  

Dalam kajian ini, interaksi persekitaran sosiol dan budaya ialah hubungan semua pihak 
dengan dua aktiviti yang terikat dengan aktiviti pelaksanaan integrasi e-pembelajaran 
di sekolah yang terpilih menyertai Program Sekolah Transformasi TS25 di Malaysia. 
Dua unit analisis, iaitu iaitu aktiviti guru dan aktiviti warga sekolah dijadikan panduan 
untuk menganalisis hubungan antara dua sistem aktiviti dan komuniti yang terlibat 
untuk mencapai satu matlamat agar dapat menjelaskan perkaitan suatu aktiviti dengan 
aktiviti yang lain dan juga perkaitan antara satu sistem aktiviti dengan sistem aktiviti 
yang lain kerana setiap aktiviti saling mempengaruhi satu sama lain. 

Sosial dan Budaya Sekolah - Budaya sekolah ditakrifkan sebagai ''andaian dasar, 
norma dan nilai, dan artifak budaya yang dikongsi oleh anggota sekolah '' (Maslowski, 
2001, hlm. 8–9). Vygotsky (1978) menekankan saling berkaitan antara individu dan 
persekitaran sosialnya dalam ‘mengantara’ tindakan mereka. 

Dalam kajian ini, persekitaran sosiol dan budaya sekolah ialah sokongan warga 
sekolah terhadap guru bagi mencapai objektif yang ditetapkan oleh pihak sekolah. 

Cabaran – cabaran wujud dalam bentuk 'ketegangan' atau masalah untuk mencapai 
objek dan mengubahnya menjadi hasil yang diinginkan, dan juga sebagai dilema dan 
gangguan berkaitan fenomena tertentu (Lim et al., 2011;Engeström, 2001). 

Untuk kajian ini, cabaran ialah tekanan, ketegangan, halangan, masalah, gangguan 
atau dilema yang wujud oleh warga sekolah dalam proses menyokong pelaksanaan 
integrasi e-pembelajaran dalam kalangan guru untuk mencapai matlamat dan 
mengubahnya menjadi hasil yang diinginkan.  

Sekolah berprestasi tinggi atau 5 bintang – Sekolah yang dianugerahkan berprestasi 
tinggi atau kedudukan bintang tertinggi, iaitu 5 bintang (iaitu integrasi e-
pembelajaran  tertinggi), berdasarkan SKSB. Sekolah bertaraf 5 bintang diiktiraf oleh 
KPM sebagai sekolah yang telah menunjukkan kejayaan integrasi e-
pembelajaran  (Multimedia Super Corridor [MSC], 2009). 

Untuk tujuan kajian ini, sekolah berprestasi tinggi atau 5 bintang dioperasikan kerana 
sekolah dianugerahkan integrasi e-pembekajaran tertinggi atau ‘bintang 5 berdasarkan 
SKSB pada tahun 2018. 

TS25 - KPM telah memperkenalkan program baharu pada tahun 2015, iaitu, Program 
Transformasi Sekolah atau akronimnya adalah TS25, bertujuan untuk melaksanakan 
pembelajaran koperatif kepada pelajar, yang boleh tercapai dengan integrasi e-
pembelajaran  di sekolah (KPM, 2019). Program ini ialah sebahagian daripada usaha 
KPM ke arah peningkatan kemenjadian pelajar dan sekolah berkualiti agar selaras 
dengan keperluan semasa pendidikan di Malaysia. Program ini memberi penekanan 

kepada penglibatan warga sekolah agar matlamat keberhasilan pelajar tercapai melalui 
pelaksanaan integrasi e-pembelajaran  (KPM, 2019).  

Untuk kajian ini, penyelidik memilih sekolah TS25 yang terpilih menyertai Program 
Transformasi Sekolah bagi Kohort 1. 

1.9 Rumusan Bab  

Kesimpulannya, bab ini menerangkan gambaran menyeluruh kajian yang dibuat 
bermula dengan pemahaman pelaksanaan integrasi e-pembelajaran dalam kalangan 
guru. Bab ini juga menerangkan latar belakang masalah yang hendak dikaji 
berdasarkan isu yang ditimbulkan, iaitu, berkaitan dengan pelaksanaan integrasi e-
pembelajaran dalam kalangan guru yang kurang efektif dalam bidang pendidikan 
berserta pembuktian daripada kajian-kajian yang lepas. Penetapan tujuan dan 
persoalan kajian dalam bab ini membolehkan penyelidik membuat reka bentuk kajian 
yang bersesuaian. Kajian ini dijalankan bertujuan untuk memahami interaksi 
persekitaran sosial dan budaya sekolah bagi menyokong guru dalam pelaksanaan 
integrasi e-pembelajaran di sekolah yang terpilih menyertai program TS25 di 
Malaysia.  

